
ÿÖlelo Mua

ÿAuhea wale ana ÿoukou e nä mamo ÿimi loa a Häloa ë, aloha popohe 
lehua ÿoukou.
 I kë ÿia mai ka waiwai o këia ÿano hana höÿano hou i ka moÿolelo kuÿuna, 
he maÿalahi wale nö ka häÿina ÿana aku. ÿO ia hoÿi, aia i ia kuamoÿo häiki 
nä loina kuluma e kanaka ai ka ÿöiwi o këia wä he Hawaiÿi e like me ka 
mea hiki a like me ka ÿöiwi ÿana o nä küpuna ÿike manomano o ko käkou 
au i newa wale akula. ÿEÿole hoÿi ia, kanaka ai ke kanaka. ÿO ka nänä 
wale ÿana nö o ka maka, ÿo ke ao wale aku hoÿi ia o ka naÿau o ka mea 
noiÿi nowelo; ÿo Läÿieikawai hoÿi kekahi o ia ala kuamoÿo.
 Mai ka nüpepa Hawaiÿi mua loa ÿo Ka Lama Hawaiÿi o ka makahiki 
1834, ÿo këia kaÿao a S. N. Haleÿole i käkau iho ai ka moÿolelo mua loa i 
hoÿopaÿa ÿia ma ke ÿano he puke heluhelu he 220 mau ÿaoÿao kona löÿihi i 
ka makahiki 1863. ÿO ia kekahi o nä moÿolelo he nui a lehulehu i waiho 
ÿia na käkou i hoÿoilina e paÿa ai nä keÿehina hana o këia wä e ÿimi ana i 
ke ö loa o ko käkou lähui, i ka hone mau o kä käkou ÿölelo me ka ÿïnana 
pü o ko käkou mauli hiwa.
 Eia ke paneÿe nei i mua o ÿoukou he paÿina hou o ka moÿolelo wainohia 
o Läÿieikawai, ka ÿÖlali o Paliuli i lua ÿole kona wahine ÿana a puni këia 
mau moku. Eia lä he ÿala e pö nei ÿo loko o kou waihona noÿonoÿo e komo 
mai ai ÿoe i loko o kahi hale paÿi hulu manu e hälaÿi ai ma nä ÿëheu o ka 
manawa i kaua mea ÿo ka hoÿokäÿau o ka ÿölelo e hoÿohiolo ana i kou au 
manaÿo a i kekahi wä äiwaiwa o ko Hawaiÿi noho ÿana.
 I kia hoÿomanaÿo kü a mau ÿo Läÿieikawai no ka lima noÿeau o S. N. 
Haleÿole me ka lilo pü ÿana he kumu hoÿohälike e hoÿoikaika ai këia mau 
hanauna ma luna o ka hoÿohinu ÿana i nä momi lile e waiho maila.

Me ke aloha hoÿomau,
na Hiapo K. Perreira
Luna Hoÿoponopono

ÿÖlelo Hoÿäkäka

Ua hoÿopuka ka mea näna i paÿi këia puke me ka ÿoliÿoli nui ka 
makamua o ka hoÿäÿo ÿana e hoÿolako i puke hoÿonanea na nä känaka 
Hawaiÿi. Ua loaÿa mua mai iä käkou nä puke kula o nä ÿano he nui wale, 
a he nui nö hoÿi nä puke i hoÿolako ÿia mai na käkou e höÿike mai ana iä 
käkou i ka pono a me ka hewa. Akä, ÿo ka puke mua naÿe këia i paÿi ÿia 
na ka poÿe Hawaiÿi nei ma ke ÿano höÿikeÿike ma ke kaÿao i nä mea kahiko 
a këia lähui känaka me ka ÿauÿa mai hoÿi mai ka nalowale loa ÿana aku o 
kekahi o nä moÿolelo punihei a läkou. E höÿike ana i loko o nä huaÿölelo 
maikaÿi wale i nä ÿölelo a me nä hana a kekahi o ko Hawaiÿi kaikamahine 
wahine maikaÿi a punahele nö hoÿi, a na ia mea nö hoÿi e kökua mai i 
ka noho mau ÿana o ke aloha o nä poÿe o Hawaiÿi nei no ko läkou mau 
küpuna a me ko läkou ÿäina.
 E lawe hoÿi ÿänö i këia wahi puke ÿuÿuku a e höÿike iä ia ma ke ÿano o 
kona loaÿa ÿana mai. E heluhelu a e mälama hoÿi iä ia e höÿike ana i kou 
ÿiÿini i ka naÿauao Hawaiÿi me kou mäkaukau mau nö hoÿi e kökua aku i 
ia mea i kü mau ai.
 He mea nui nö ka häpai ÿana i ka mea näna e hoÿomaÿamaÿa mai iä käkou 
ma ka heluhelu ÿana me ka hoÿonanea pü mai nö hoÿi i nä minuke noho 
hana ÿole o ko käkou noho ÿana. No laila, i ka hoÿomaka ÿana a ka mea 
näna i paÿi i këia puke e hoÿomäkaukau iä ia no ka hele ÿana aku i mua 
o këia lähui, ua hilinaÿi ÿo ia i ke kökua nui mai o nä makamaka a pau 
o ka naÿauao i waena o këia mau paemoku, a na ia manaÿo wale iho nö i 
hoÿoikaika mai iä ia ma ke küpaÿa ÿana ma muli o käna mea i manaÿolana 
ai e hana aku i loko o nä pilikia he nui wale e älai mai ana. ÿAkahi nö a 
häÿawi ÿia i ka lähui Hawaiÿi ka puke e pili ana i ka hoÿonanea ÿana aku 
i ka noho ÿana. E like me kä nä haole, he mea ia näna e hänai mai i ko 

käkou mau manaÿo i ka ÿike a me ka naÿauao. Ua hiki iä käkou a pau ke 
hui mai ma ka mälama ÿana a me ka hoÿoholomua aku hoÿi i këia wahi 
puke. He kumu ia e häpai hou ÿia mai ai i mau puke hou na këia lähui 
ma käna ÿölelo iho, ka ÿölelo Hawaiÿi.
 A no laila lä, e nä makamaka a pau o ka naÿauao a me nä keiki kupa nö 
hoÿi o Hawaiÿi nei, mai ka lä hiki a ka lä kau, eia mai ÿo Kawahineokaliÿulä 
ke hele akula i mua o ÿoukou me ke aloha, a e pono hoÿi ke hoÿokipa iä 
ia me ke aloha makamae o ka puÿuwai Hawaiÿi. Aloha nö!

na S. N. Haleÿole




